
Astelehena, 2007ko urtarrilaren 8an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuaren adierazpen instituzionala

Astelehena, 2007ko urtarrilaren 8a.  Nafarroako Gobernuak ondorengo adierazpen instituzionala adostu du:

1.- Bi herritarren heriotza eragin eta askatasunean bizitzeko sortu ahal izan den itxaropena zapuztu duen Barajasko T.4ean ETAk egindako atentatu terrorista irmoki gaitzesten du eta terrorismoaren biktima guztiei elkartasuna eta bere dolumina eta babesa adierazten die.

2.- Nafarroak ezin du terrorismoarekin bukatzeko hasia dagoen edo hasteko dagoen inongo bidetan prezio politikoa izan. Ezaguna den jarrera hori berriz ere errepikatzen du.

3.- Atentatua izanda ere, kezkatuta dago Batasuna/ETArekin negoziazio politikoan jarraitzeko borondateari eusten zaiolako, ilegalizatutako alderdiarekin autodeterminazioari eta Nafarroari buruzko helburu berberak partekatzen dituzten bitartekarien bidez.


4.- Rodríguez Zapatero Presidentearen Gobernuari Batasuna/ETArekin daraman negoziazio politikan zuzenketa egin dezan exijitzen dio eta bere Estatu erantzukizun eta zentzua eskatzen du demokraten batasuna eta Askatasunen aldeko eta Terrorismoaren aurkako Ituna berreskura dezan, Zuzenbide Estatuak dituen tresnen bidez terrorismoarekin bukatzeko benetako nahi demokratikoa duten pertsonez osatua.
HERRI LAN, GARRAIO ETA KOMUNIKAZIO DEPARTAMENTUA

Ukitutako ondasun eta eskubideen okupazioa premiazkotzat jo dute Nafarroako Ubideko hainbat zatitan

Astelehena, 2007ko urtarrilaren 8a.  Gobernuak “Nafarroako Ubidea: 6, 7A eta 19A zatiak” proiektuan egingo diren obrek ukitzen dituzten ondasun eta eskubideen okupazioa premiazkotzat jotzen duen hitzarmen bat onetsi du.

Hitzarmena egiterakoan, Gobernuak, aipatutako proiektuaren obren berehalako esleipen eta hasiera dela eta, Artaxona eta Tafallan beharrezko diren lursailak eskuratzeko izapideak azkartu behar direla uste izan du.

6 Zatia Artaxonako putzuan hasi eta herrian barna luzatzen da; bertan, 2008an 1.387 hektarea ureztatuko dira. 6 Zatian Pitillas aldera doan 7A adarra eta Tafalla eta Erriberri aldera doan 19A adarra sortzen dira.

LEHENDAKARITZA, JUSTIZIA ETA BARNE DEPARTAMENTUA
Gurutze Gorriaren 2007. urterako lankidetza hitzarmena onetsi da

Astelehena, 2007ko urtarrilaren 8an.  Nafarroako Gobernuak 2007. urterako lankidetza hitzarmena onetsi du gaurko bilkuran Gurutze Gorriarekin sinatzeko, eta 101.900 euroko gastua onartu du aipatu erabakia garatu ahal izateko.
Aipatu hitzarmenaren bidez, Gurutze Gorriak konpromisoa hartzen du parte hartzeko eta kolaboratzeko Foru Erkidegoan gerta litezkeen ez ohiko larrialdi egoeretan. Halaber, arrisku kolektibo larria, hondamendi egoera edota kalitate publikoaren egoera eragiten dituzten kasuetan, aipatu erakundeak bere gain hartuko du eskatzen zaion eginkizuna, bereziki Nafarroako Herri Babesaren Lurralde Planak aurreikusten dituen gizarte eta osasun laguntzaren lanetan.
Nafarroako Gobernuak, berriz, sostengua emanen die Espainiako Gurutze Gorriaren jarduera humanitario eta sozialei, bereziki arestian aipaturiko kasuetan eta gizarte-laneko boluntarioen sustapen eta prestakuntzan. Horretarako kolaboratuko du aipatu erakundearen mantentze eta funtzionamenduan 101.900 euro emanez zeharkako gastuetarako. Aipatu zenbatekoari dagokion KPI gehituko zaio hitzarmena luzatzen den urteetan.
Gurutze Gorriak Nafarroako Gobernuari aurkeztuko dio, Nafarroako Larrialdien Agentziaren bidez, haren jardueren plana, bai eta aurreko urteko jardueren txosten orokorra ere.
GIZARTE ONGIZATE, KIROL ETA GAZTERI DEPARTAMENTUA
Nafarroako Kirol Federazioentzako 2007ko dirulaguntzen deialdiaren banakako ebaluazio bidezko tramitazioa onetsi da
Astelehena, 2007ko urtarrilaren 8an.  Nafarroako Gobernuak erabaki bat hartu du Nafarroako Kirol Federazioentzako 2007ko dirulaguntzen deialdiaren banakako ebaluazio araubidearen bidezko tramitazioa onesteko.

Arau honen helburua da Nafarroako Kirol eta Gazteriaren Institutuak eta Nafarroako Kirol Federazioek aurten sinatuko dituzten hitzarmenen araubidea arautzea.

